
Mandrovi-tsihy sisa ny ekipan’i 

Andry Rajoelina

Ny Valosoa sy fakafakaVoNdroN’ireo kANdidà 11

Toerana miisa 7 no hiaingan’ny diabe anio

Mafana dia mafana ny raharaham-pirenena ankehi-

triny, ary maneho mazava izany fa ao anaty krizy

tanteraka ny firenena. Tsy tokony ho tonga

amin’izany anefa raha manana fahaiza-mihaino ha-

tramin’izay ny mihazom-pahefana rehetra, ary tsy

ninia nanampin-tsofina sy niziriziry amin’ny heviny.

Dia iaraha-mahita tsara izao izany tranga izany. «

Hatramin’ny noheverina ho manam-panahy ity no

maneho miharihary fa tsy manana izany », raha

araka ny fanehoan-kevitry ny olom-pirenena. Ny fa-

hitany ny zava-nitranga teny amin’ny Antenimieran-

doholona no nahatonga izany fiheverana izany. Nisy

aza nilaza, fa ilay teny isalorany “Loholona” mihitsy

no tsy hainy ny dikany amin’ny toe-tsaina maha ma-

lagasy. Miharihary indray koa izany ny fanosiho-

sena, tsy ilay andrim-panjakana fotsiny ihany izay

misy azy, fa ny anarana isalorany ihany koa. Nabo-

tetaka sy nohitsakitsahina amin’ny tany ny sary

ataon’izy ireo io andrim-panjakana io ary noverezin-

kasina, ary ny olon-dRajjoelina ihany no tena hita

hatramin’izay manao izany. 

Mafy tokoa ny miharo seza sy tombontsoa mano-

kana nigohana hatramin’izay mbamin’ny volabe ni-

lomanosana ihany koa, hany ka manao ny tsy fanao

rehetra sy mamohehitra rehetra izao. Amin’ny fijery

iray aza, dia tena fanomezana leson-dratsy ny tara-

naka any aoriana mihitsy izao ataon’izy ireo izao sa-

tria miharihary ny fanitsahana ny lalana sy ny

fitondrana ny firenena mankany amin’ny tany tsy

tan-dalàna sy fanosihosena ny Lalampanorenana.

Fanapotehana ny firenena tsotra izao izany ka men-

drika hohelohina. 

Fijery hafa ihany koa miainga avy amin’ny fahitana

ny ataon-dRajoelina sy ireo mpanara-dia azy, fa

mandrovi-tsihy izy ireo sisa, satria miha tery ny la-

lany. Izay no anton’ny amboletra natao tena Anosi-

kely ny alakamisy teo. Efa miseho ihany koa ny

fandranitana sy fihantsiana samihafa atao amin’ireo

mpanao fihetsiketsehana mitaky ny fampiharana ny

lalàna sy tsy ny tsy fanekena ny hirotsahan’i Andry

Rajoelina kandidà mizaka ny zom-pirenena frantsay.

Ity farany izay mikiribiby manao fampielezan-kevitra

mipoapoaka hatrany na dia tsy misy ary tsy hisy hi-

faninana aminy aza eo. Hoan’ny mpamakafaka dia

karazany fampielezan-kevitra fanaovam-beloma

ihany ireny ka tsy atao mahataitra akory. 

Sôh’son

Nanao ny nataony indray,
ny ekipan’ny depiote Nai-
vo Raholdina omaly teny
Ampasampito ao amin’ny
Boriboritany faha-5, nida-
roka sy nangalatra telefô-
nina mpanao gazety ny
vehivavy iray mpiara-dia
aminy. Noho izay antony
izay, nanao fanambarana
sy fitarainana ilay mpanao
gazety niharan’izany ha-
latra sy herisetra izany dia
ny mpanao gazety Toky
Rafalimanana ao amin’ny
gazety Tia Tanindrazana:’’
izaho Toky Rafalimanana,
mpanao gazetin’ny Tia
Tanindrazana sy Top
Radio dia mampahafanta-
tra ny besinimaro, fa na-
lain’ireo andian’olona
mpiara-dia amin’ny De-
piote Naivo Raholdina an-
keriny ny findaiko an-
droany tokony ho tamin’
ny 10:15 raha nanao ny
asako andavanandro teo
amin’ny Météo Ampa-
sampito amin’ny maha
mpanao gazety. Raha ni-
jorojoro niandry ny zava-
misy, no nipoitra tampoka
ireo andian’olona notari-

hin’io depiote io no niro-
hotra tampoka nipoitra
avy any, ka nidaroka ireo
andian’olon-kafa heveriny
ho mpanara-dia ny kan-
dida 11, ka iny saika ham-
piasa ny finday hampi-
tana mivantana sy hirake-
tana ny zava-misy iny no
nokapohana hilatsaka ny
findaiko ary nentiny nit-
soaka. Tsy ny findaiko
irery fa nisy an’olon-tsotra
ihany koa lasan’izy ireo.

Tadidiko ny olona nanao
izany, ary rehefa nana-
tona ilay depiote mpitarika
dia hoe: miandrasa fa ha-
verina iny. Rehefa nian-
gavy an’ilay olona nanao
ny herisetra naka an-ke-
riny ny finday dia hoe: i
Deba ihany no mamerina
an’iny. Marihiko fa asako
no nataoko, ary niambo-
zona ny karatra maha
mpanao gazety aho no ni-
haran’izany herisetra iza-

Io mitampina maso io ny olona naka ny findain’ny namana
mpanao gazety Toky Rafalimanana.

Teto no nosamborina i Rina, ary niverina naka
sary teo izy omaly rehefa nivoaka teny amin’ny

Fitsarana.

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Iaviantsoa R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Ekipan’ny depiote Raholdina

Nidaroka sy nangalatra telefônina mpanao gazety

Rina Randriamasinoro

Afaka fa araha-maso ara-pitsarana

T
oerana miisa 7 no
hiaingan’ny Diabe
hataon’ny vondron’

ireo kandidà 11 anio sa-
botsy 14 oktobra. Ny voa-
lohany eo amin’ny kianja
Barea Mahamasina ho
an’ireo olona avy any At-
simondrano, Tanjombato,
Tsimbazaza, Anosibe,
Ampefiloha,… Ny faharoa
miainga eo amin’ny rond
point Ampasika: ny avy
any Itaosy, 67 ha, Ando-
hatapenaka,… NY faha-3,
miainga eo amin’ny rond
point Ankazomanga ho
an’ny avy any Ankazo-
manga, Ambohimanarina,
Ivato, Antanimena,… Ny
faha-4, miainga avy ao
amin’ny rond point Anja-
nahary ho an’ny avy any
amin’ny  Anjanahary, Ana-
lamahitsy, Avaradrano,…
Ny faha-5, miainga eo
amin’ny rond point Ampa-
sampito ho an’ny avy any
Ampasampito, Ambohimi-

Ny hetsiky ny vondron’ireo kandidà 11, tao amin’ny 
Boriboritany faha-5 omaly. 

rary, Ambohimangake-
ly,… Ny faha-6, miainga
avy eo amin’ny Pont Be-
horirika ambony ho an’ny
avy any Andravoahangy,
Ankaditapaka, Ampan-
drana,… Ary ny faha-7,
miainga eo amin’ny Route
Circulaire (4 chemins), ho

an’ny avy any Ankatso,
Ambanidia, Ambohipo,…
Hisy mpitarika avokoa ny
avy amin’ireo toerana
ireo. Fa ho an’ny omaly,
marobe ihany koa ireo
mpanara-dia ireo kandidà
11 teny Ampasampito sy
Anjanahary, sy ny mano-

didina iny. Tany amin’iny
Boriboritany faha-5 iny in-
dray, ireo kandidà no
nanao Diabe am-pilami-
nana. Nanamafy ny fita-
kiana ataony dia ny ha-
naovana fifidianana ma-
dio sy mangarahara, ny
fanovana ny governe-
manta izay hita fa mita-
nila, ny fanoloana ny HCC
ho CES ary ny fijerena
ihany koa ny mahakasika
ny CENI, na ny vaomie-
ram-pirenena mahaleo-
tena misahana ny fifi-
dianana. Miha-mitombo
hatrany koa ny mpanara-
dia ny hetsik’ireo kandidà
mandritra izany hetsika
am-pilaminana izany. he-
verina fa tena marobe
tokoa no ho tonga anio,
satria andro tsy fiasana
ny anio sabotsy, ka ho
tonga maro ireo tsy afaka
fa mbola miasa amin’ny
andavanandro.

Isambilo

ny. Tsy nihetsika teo amin’
ny toerako fa tao ana-
tin’ny fahatongavan’izy
ireo, fa ireo olona ireo no
nirohotra avy hatrany ni-
daroka an’izay sendra azy
teo, ka tao anatin’izany
ihany koa no nakana an-
keriny ny findaiko. Zava-
tra saropady ary ianki-
nan’ny asako sy ny fiai-
nako no ao anatin’izany,
tsy manan-jo na iray mini-
tra aza ireo andian’olona
ireo hitazona an-keriny ny
findaiko, koa takiako ny
hamerenana tsy misy ha-
tak’andro ny findaiko, ary
miantso ny tompon’an-
draikitra isan-tsokajiny hi-
jery izao zavatra izao. Tsy
afaka mifandray amin’iza
na iza afatsy eto amin’ny
Facebook aho hatreto,
ary ny findaiko izay na-
laina an-keriny dia ianki-
nan’ny ain’ny orinasa
fanaovan-gazety izay ia-
sako ihany koa. Melohiko
ny herisetra, takiako ny
hamerenana tsy misy ha-
tak’andro ny fananako.

Niaina

Omaly no niakatra teny amin’ny fampanoavana ao amin’ny
Lapan’ny Fitsarana Anosy ny sekretera jeneralin’ny antoko TIM,
Rina Randriamasinoro rehefa notazonina nandritra ny 12 andro,
teny amin’ny zandary teny Fiadanana. Teo Andohana’Analakely
izy no nosamborina zandary misaro-tava nandritra ny hetsiky ny
kandidà 11 tamin’ny herinandro lasa teo. Izy tsy nanampo na
inona na inona iny, fa nipetraka soa aman-tsara no nosamborina
sy natositosik’ireo zandary misaron-tava. Tao aorian’ny fihainoana
azy sy ny mpisolovava tao amin’ny fampanoavana omaly, noafa-
hana i Rina, saingy araha-maso ara-pitsarana araka ny didy ni-
voaka tao. Ny voalaza fa niampangana azy dia fitarihana olona
tsy nahazoana alalana, fanohintohinana ny filaminam-bahoaka,
mbola maneho indray ny jadona ataon’ny fitondrana misy ankehi-
triny.

Stefa


